
Téarmaí agus Coinníollacha
Scoláireachtaí Alumni Ollscoil Mhá Nuad 2015-16
Is mian leis an Oifig Alumni agus an Oifig Iarchéime Scoláireachtaí Alumni a fhógairt le haghaidh staidéar iarchéime ag Ollscoil Mhá Nuad i 2015-16. Is éard atá sna scoláireachtaí suas le 5,000 euro de ranníocaíocht i leith táillí le haghaidh clár Máistreachta Múinte ag Ollscoil Mhá Nuad i 2015-16. Beidh an tionscnamh seo á mhaoiniú ó ioncam a thuilleann Cárta Fialais Alumni Ollscoil Mhá Nuad agus meastar go meallfaidh sé alumni chun filleadh ar an Ollscoil le haghaidh Staidéar Máistreachta, agus tairbhiú de thacaíocht agus de dhea-thoil phobal Alumni Ollscoil Mhá Nuad.
Cuid 1 – Cáilitheacht 

Mac léinn ar bith ar Alumnus d'Ollscoil Mhá Nuad í/é, nó a thiocfaidh chun bheith ina Alumnus nuair a bhaineann sí/sé céim amach i 2015, féadfaidh sí/sé cur isteach ar na dámhachtainí seo. Ní mór é a bheith beartaithe ag iarratasóirí dul le céim lánaimseartha Máistreachta Múinte ag an Ollscoil, ag tosú sa bhliain acadúil 2015-16. Ní mór dóibh na critéir cháilitheachta seo a leanas a shásamh, leis: 
1. Toradh iomlán de 65% ar a laghad a bheith bainte amach acu i gcéim Onóracha Bhaitsiléara ó Ollscoil Mhá Nuad. Ba chóir d'iarratasóirí ar a mbronnfar céim i 2015 iarratas a dhéanamh sula bhfaigheann siad torthaí a gcuid scrúduithe. Alumni de chuid na hOllscoile nach eol dóibh toradh a gcuid scrúduithe céime, ba chóir dóibh dul i dteagmháil le hOifig Thaifead na Mac Léinn in Ollscoil Mhá Nuad. records.office@nuim.ie chun tras-scríbhinn a lorg.
2. Riachtanais iontrála a shásamh i gcás Chlár Máistreachta Múinte Ollscoil Mhá Nuad a bheartaíonn siad a dhéanamh i 2015-16.
3. Ní mór don iarratasóir iarratas a dhéanamh ar PAC roimh an 1 Meitheamh 2015.  
4. Foirm iarratais Scoláireachtaí Alumni a chomhlánú agus a chur ar aghaidh chuig an Oifig Iarchéime roimh an 1 Meitheamh 2015, agus ráiteas pearsanta a bheith ag gabháil leis, ráiteas ina mínítear an fáth gur roghnaíodh an clár Máistreachta seo ag Ollscoil Mhá Nuad (ní mór a mhíniú i do fhreagra an buntáiste is dóigh leat a bheidh sa cháilíocht seo duit, i do shaol pearsanta agus i do shaol acadúil araon). 
Neamh-incháilitheacht
Níl an scoláireacht seo ar fáil dóibh siúd a bhfuil clár Máistreachta tosaithe acu cheana féin nó a rinne clár Máistreachta roimhe seo. 
Ní cháilíonn cláir Mháistreachta Taighde do thacaíocht faoin scéim agus ba chóir do mhic léinn ar spéis leo dul le clár taighde iarratas a dhéanamh, ina ionad seo, ar Scoláireacht Taighde John and Pat Hume de chuid Ollscoil Mhá Nuad. 

Cuid 2 – Luach na Scoláireachta

Is é luach iomlán na Scoláireachta Alumni 5,000 euro de ranníocaíocht ar a mhéad i leith táillí le haghaidh clár Máistreachta a ndearna an t-iarratasóir iarratas air agus ar glacadh leis an iarratas sin. Ní mór don iarratasóir aon chuid den táille a ghabhann os cionn 5,000 euro (más cuí) a íoc. 

Cuid 3 – Measúnú
Déanfaidh an Oifig Iarchéime na hiarratais ar Scoláireacht Alumni a rangú, i dtús báire, de réir thoradh foriomlán na céime. Ní chuirfear san áireamh torthaí scrúduithe a dhéanfar tar éis an 1 Iúil 2015. 
Déanfaidh an Oifig Iarchéime cáilitheacht na n-iarratasóirí a sheiceáil agus cuirfear gearrliosta den deichniúr iarratasóir is fearr i ngach dámh ar fáil, bunaithe ar ghnóthachtáil acadúil na mac léinn. Déanfaidh Painéal ar a mbeidh Déan na Dáimhe, Déan an Staidéir Idirnáisiúnta agus Iarchéime agus Ceann na hOifige Alumni (nó a n-ainmnithigh) athbhreithniú ar an ngearrliosta agus rangófar na hiarratasóirí de réir na gcritéar seo a leanas: 
1.1 Bunchéim i ndisciplín ábhartha. (20 marc)
1.2 Ráiteas Pearsanta ina mínítear an fáth gur roghnaíodh an clár Máistreachta seo ag Ollscoil Mhá Nuad (ní mór a mhíniú i do fhreagra an buntáiste is dóigh leat a bheidh sa cháilíocht seo duit, i do shaol pearsanta agus i do shaol acadúil araon). (10 marc)
Cuid 4 – An Próiseas Iarratais
Is féidir foirmeacha iarratais a íoslódáil i bhformáid Word ó shuíomh Gréasáin na hOifige Iarchéime: www.maynoothuniversity.ie/postgradscholarships nó iad a fháil ón Oifig Iarchéime, 3ú hUrlár, Foirgneamh John Hume, Ollscoil Mhá Nuad, Maigh Nuad, Co Chill Dara nó trí ríomhphost a chur chuig graduatestudies@nuim.ie nó teil. 01-7086018. 
Cuid 5 – Iarratas a chur isteach
Ní mór gach iarratas a chur ar aghaidh chuig an Oifig Iarchéime nó chuig graduatestudies@nuim.ie.  Ní mór gach réimse éigeantach a líonadh isteach.  
Cuid 6 – Íoc na Scoláireachtaí 
Fógrófar na dámhachtainí i samhradh 2015 agus postálfar iad ar shuíomhanna Gréasáin na hOifige Iarchéime agus na hOifige Alumni araon. Bronnfaidh Déan na Dáimhe na scoláireachtaí ag an searmanas bronnta duaiseanna i bhFómhar 2015.  
Cuid 7 – Ilghnéitheach

Mura nglacann dámhachtaí le háit nó le scoláireacht is féidir an dámhachtain a bhronnadh ar an iarratasóir atá rangaithe sa chéad áit eile sa Dámh sin. Dámhachtaithe a fhaigheann dámhachtain ach a éiríonn as an staidéar ina dhiaidh sin, ní cháileoidh siad chun ath-iarratas a dhéanamh. Ní ceadmhach Scoláireacht Alumni a chur siar. 
Cuid 8 – An Dáta Deiridh
Ní mór iarratais chomhlánaithe agus sínithe a bheith faighte san Oifig Iarchéime ar a 5 a chlog tráthnóna an 1 Meitheamh 2015 ar a dhéanaí. Is féidir iarratas a chur ar aghaidh uair ar bith roimh an dáta deiridh.
Ní ghlacfar le hiarratais dhéanacha.
Cuid 9 – Ceisteanna
Ba chóir ceisteanna mar gheall ar an bpróiseas iarratais a chur i ríomhphost chuig: graduatestudies@nuim.ie 
An Oifig Iarchéime
Foirgneamh John Hume, 3ú hUrlár
Ollscoil Mhá Nuad, Maigh Nuad
Co. Chill Dara
R-phost: graduatestudies@nuim.ie
